
(əvvəli 1-ci səhifədə)

Azərbaycan Prezidentinin re-
gionlara son səfərləri ilə bağlı bəzi 
məqamlara diqqət yetirək. Bu il 
sentyabrın 18-də cənub bölgəsinə 
səfər edən dövlət başçısı əvvəlcə 
Ələt-Astara-İran İslam Respubli-
kası ilə dövlət sərhədi avtomobil 
yolunun açılışında iştirak edib. 
Xatırladaq ki, bundan əvvəl möv-
cud yolun ümumi uzunluğu 243 
kilometr idi. Yeni yolun istifadəyə 
verilməsi ilə Bakıdan Astaraya 
gedən yol təxminən 40 kilometr 
qısalıb.

Dövlət başçısı cənub 
bölgəsinə səfəri zamanı, həmçinin 
Biləsuvarda 20 mindən çox saki-
nin yaşadığı 4 yaşayış məntəqəsini 
birləşdirən Zəhmətabad-Bəydili-
Xırmandalı-Əliabad avtomobil 
yolunun və Masallıda 32 min 
nəfərin yaşadığı 22 yaşayış 
məntəqəsini birləşdirən Şatıroba-
Hişkədərə-Miyankü-Kubin-
Birinci Səmidxanlı-Xallıcalı-
Eminli-Məmmədxanlı avtomobil 
yollarının açılış mərasimlərinə 
qatılıb.

Prezident İlham Əliyev 
Cənub bölgəsinə səfəri zamanı 
Masallı Sənaye Məhəlləsinin 
açılış mərasimində də iştirak edib. 
Mərasimdə dövlət başçısının 
2016-cı il iyunun 13-də imzala-
dığı sərəncama əsasən, yaradılan 
həmin məhəllədə fəaliyyət üçün 
sahibkarlıq subyektləri tərəfindən 
5 milyon 230 min manat 
dəyərində 10 layihə təqdim edilib.

Reallaşdırılan bu layihələr 
çərçivəsində 200 yeni iş yeri açı-
lıb. Sənaye məhəlləsində müxtəlif 
mebel və onların hissələrinin 
istehsalı üzrə 5 müəssisə qurulub 
və sahibkarlar tərəfindən həmin 
layihələrin icrasına ümumilikdə 
3,5 milyon manatdan çox investi-
siya yatırılıb.

Şimal bölgəsinə səfəri 
çərçivəsində isə dövlətimizin 
başçısı Bakı-Quba-Rusiya Federa-
siyası ilə dövlət sərhədi avtomobil 
yolunun 45-ci kilometrliyindən, 
H.Z.Tağıyev qəsəbəsindən baş-
layan 92 kilometr uzunluğundakı 
yolun inşası vəziyyəti ilə tanış 
olub və müvafiq göstərişlərini 
verib.

Prezident İlham Əliyev 
səfər çərçivəsində Xızı rayo-
nunun Yeni Yaşma və Şurabad 
qəsəbələrinin ərazisindəki 50 
MVt-lıq “Yeni Yaşma” Külək 
Elektrik Parkının açılışında, 
Quba rayonunun İdrisqışlaq-
Qasımqışlaq-Xaspolad-Zərqava-
Aspərəsti-Çayqışlaq avtomobil 
yolunun istifadəyə verilməsi 
mərasimlərində də iştirak edib.

Qubada Gənclər Parkında 
yaradılan şəraitlə maraqlanan 
Prezident İlham Əliyev Kənd 
Təsərrüfatı Nazirliyinin Quba-
dakı Meyvəçilik və Çayçılıq 
Elmi-Tədqiqat İnstitutunun əsaslı 
təmirdən sonra fəaliyyəti ilə tanış 
olub.

Bundan başqa, səfər zamanı 
Qubada 100 yerlik “Günəş” 
körpələr evi-uşaq bağçası, 
“ABAD” publik hüquqi şəxsin 
rayondakı “ABAD Factory” 
İstehsalat Kompleksi, eləcə də 
“Qubaekoaqrar” MMC-nin kənd 
təsərrüfatı mallarının istehsalı 
zavodu istifadəyə verilib. Prezi-
dent İlham Əliyev Quba Rayon 
Mərkəzi Xəstəxanasının açılışında 
da iştirak edib.

Oktyabrın 15-də Azərbaycan 
Prezidenti İlham Əliyev və birinci 
xanım Mehriban Əliyevanın 
Lənkəran, Astara və Masallı 
rayonlarına səfəri də regionların 
davamlı inkişafına göstərilən 
diqqətin bariz ifadəsidir. 

Səfər çərçivəsində 
dövlətimizin başçısı və xanı-
mı Lənkəran Olimpiya İdman 
Kompleksinin, “Azərxalça” 
Açıq Səhmdar Cəmiyyətinin 
yerli filialının, Lənkəran Dövlət 
Aqrar İnkişaf Mərkəzinin, 
Qida Təhlükəsizliyi İnstitutu-
nun rayondakı Regional Sınaq 
Laboratoriyasının, “Lənkəran-2” 
yarımstansiyasının, Hirkan-
Daştatük-Biləsər avtomobil 
yolunun yenidənqurmadan sonra 
açılışında, İstisu və Sağlamlıq 
Mərkəzinin təqdimatında iştirak 
ediblər.

Prezidenti İlham Əliyev “As-
tara şəhərinin içməli su təchizatı 
sistemləri” layihəsinin başa 
çatması münasibətilə keçirilən 
mərasimdə iştirak etdikdən sonra 
burada dənizkənarı park-bulvar 
kompleksinin ikinci hissəsinin 
tikintisi çərçivəsində yaradılan 
şəraitlə tanış olub.

Azərbaycan Prezidenti 
son dövrlərdə Lerikdə həyata 

keçirilən sosial-iqtisadi layihələrə 
də diqqət yetirib. Dövlətimizin 
başçısının rayona səfəri 
çərçivəsində burada Piran-Ha-
marat-Vijaker avtomobil yolu, 
Bayraq Muzeyi, 100 yerlik 
körpələr evi-uşaq bağçası və 
gücü 16,5 MVt olan elektrik 
stansiyası istifadəyə verilib. Ölkə 
rəhbəri “Lerik şəhərinin içməli 
su təchizatı sisteminin yenidən 
qurulması və ilk dəfə olaraq ka-
nalizasiya şəbəkəsinin yaradılma-
sı” layihəsinin icrasının yekun-
laşması münasibətilə keçirilən 
mərasimdə də iştirak edib.

Prezident İlham Əliyev “As-
tara şəhərinin içməli su təchizatı 
sistemləri” layihəsinin başa 
çatması münasibətilə keçirilən 
mərasimdən sonra ictimaiyyət 
nümayəndələri ilə görüşündə çıxış 
edərək deyib: “Bir çox rayonla-
rımızda içməli su layihələri icra 
edilir. Artıq açılışlar da olub, 
növbəti illərdə də açılışlar olacaq. 
Qarşıya məqsəd qoyulubdur ki, 
Azərbaycanın bütün şəhərlərində 
100 faiz tam standartlara uyğun 
içməli su layihələri icra edilsin və 
beləliklə, biz ölkə qarşısında du-
ran əsas infrastruktur məsələlərini 
həll etmiş oluruq.

Digər layihələrə gəldikdə, 
Astara rayonunda infrastruktu-
run yaradılması sürətlə gedir, 
qazlaşdırma 83 faizdir, kənd 
yollarının tikintisi geniş vüsət 
alıb. Mənə verilən məlumata görə, 
Astara rayonunun kənd yollarının 

92 faizi yenidən qurulub. Bu, 
çox gözəl göstəricidir. Gələn ilin 
Dövlət İnvestisiya Proqramında 
yeni, növbəti layihə nəzərdə 
tutulur. Beləliklə, hesab edirəm ki, 
bütün kəndlərin yolları çox gözəl 
səviyyəyə çatdırılacaqdır”.

Dövlətimizin başçısı daha 
sonra bildirib ki, Astarada və 
qonşu rayonlarda son illər ərzində 
həyata keçirilən layihələr çox 
böyük maliyyə vəsaiti hesabına 
reallaşıb. Bütün bunlar regionla-

rın sosial-iqtisadi inkişafı Dövlət 
proqramlarında öz ifadəsini tapıb. 
Bu ilin sonunda üçüncü Dövlət 
proqramı başa çatır. Demək olar 
ki, həmin proqramda Astara 
rayonuna aid olan bütün məsələlər 
artıqlaması ilə öz həllini tapıb.

Azərbaycan Prezidenti İlham 
Əliyevin oktyabrın 22-də İmişli 
rayonuna səfəri də bir sıra mühüm 
obyektlərin istifadəyə verilməsi 
ilə diqqət çəkib. Dövlətimizin 
başçısı səfər çərçivəsində Araz 
çayının yeni qol-kanalının, 
Mingəçevir-Bəhramtəpə avtomobil 
yolunun 112 kilometrlik Qarağacı-
Bəhramtəpə hissəsinin, habelə 
İmişli-Otuziki-Qaraqaşlı avtomobil 
yolunun, “Azərişıq” ASC-nin 
İmişli Avtomatik İdarəetmə və 
Nəzarət Mərkəzinin və digər 
obyektlərin istifadəyə verilməsi 
mərasimlərində iştirak edib.

Yuxarıda qeyd edilənlər bir 
daha göstərir ki, regionların inki-
şafı strategiyasının uğurla həyata 
keçirilməsi nəinki bölgələrin, 
eləcə də ölkəmizin inkişafında 
bir dönüş nöqtəsinə çevrilib, 
bütün rayonlarda quruculuq işləri 
geniş vüsət alıb, Azərbaycanın 
istənilən yaşayış məntəqəsinin 
vətəndaşlarının bu strategiya-
nın nəticələrini öz gündəlik 
həyatlarında hiss etmələrinə 
gətirib çıxarıb. 

Vaqif BAYRAMOV, 
“Xalq qəzeti”

�� Dünya tarixində dönüş nöqtələrindən biri sayılan 
sənaye inqilabının məhz texnoloji innovasiyaların sayəsində 
reallaşması hamıya məlumdur. Hələ XVIII əsrdə baş vermiş 
sənaye inqilabının bütün dünyanın panoramını köklü şəkildə 
dəyişdirməsi də heç kimə sirr deyil. Bu gün dünya daha inkişaf 
etmiş yüksək texnologiyalar erasına daxil olur. İnkişafının yeni 
intibah dövrünü yaşayan Azərbaycan da yüksək texnologiyalar 
sahəsində müsbət nəticələr əldə etməklə yanaşı, nümayiş etdirdiyi 
tərəqqi ilə də beynəlxalq ictimaiyyətin diqqət mərkəzinə düşür. 
İnsan zəkasının son məhsullarından birinin –süni intellektə sahib 
“Sofiya” adlı humanoid robotun Azərbaycana gəlməsi ölkəmizin 
yüksək texnologiyaların inkişafına böyük qiymət verdiyini 
təsdiqləməklə bərabər, “Odlar yurdu”nun böyük nüfuza sahib 
innovativ ölkə olduğunu da göstərdi.

Azərbaycanın sürətli inkişafı gü-
nümüzün xoş reallığıdır. Son illərdə 
yaradılan sənaye, aqrar və xidmət 
müəssisələri, tikilən göydələnlər, 
nəhəng körpülər, müasir yollar, elm, 
təhsil, sağlamlıq, o cümlədən idman 
təsisatları Azərbaycanın bugün-
kü iqtisadi imkanlarının təzahürü 
olmaqla yanaşı, ölkəmimizn daha 
parlaq gələcəyinin əsasını qoyur. 
Yeniliyə söykənən dövlət siyasəti, 
genişmiqyaslı islahatlar XXI əsrdə 
innovativ modernləşmə mərhələsinə 
keçməyimizə təkan vermişdir və  ötən 
illər ərzində dinamik sosial-iqtisadi 
inkişaf güclü Azərbaycanın formalaş-
ması üçün uğurlu zəmin yaratmışdır. 
Xüsusilə də dövlət idarəçiliyində 
yüksək informasiya texnologiyala-
rının tətbiqi sahəsində əldə olunan 
nailiyyətlər ölkəmizin inkişafında 

yeni dövrün başlanmasına təkan 
vermişdir. 

Bu mənada hazırda Azərbaycan 
brendi kimi tanınan “ASAN 
xidmət”in uğurla fəaliyyət göstərməsi 
dövlət siyasətində İKT-nin böyük 
payı olduğunu təsdiqləyir. Prezi-
dent İlham Əliyevin dediyi kimi, 
“ASAN xidmət” vətəndaş-məmur 
münasibətlərinə yenilik gətirdi, 
rüşvətxorluğa qarşı mübarizədə bizə 
daha da böyük güc verdi”. 

Bu, bir faktdır ki, ötən müddət 
ərzində Azərbaycanda vətəndaşlara 
keyfiyyətli və şəffaflıq prinsipləri 
əsasında xidmətlər təqdim edən 
“ASAN xidmət” əhalimizin inamını 
və rəğbətini qazanmaqla yanaşı, ölkə 
hüdudlarından kənarda da kifayət 
qədər tanınır və öyrənilir. Bu kimi 
faktlar Vətəndaşlara  Xidmət və  Sosi-

al İnnovasiyalar üzrə Dövlət  Agent-
liyinin beynəlxalq əlaqələrə üstünlük 
verməsini, eyni zamanda, Azərbaycan 
brendinə dünyada böyük marağın 
olduğunu təsdiqləyir. 

Azərbaycan bir çox sahələrdə 
mühüm müzakirələrin aparıldığı 
məkana çevrilməsi ilə də maraq 
doğurur. Belə ki, ölkəmizdə ilk dəfə 
olaraq beynəlxalq “İnnovasiyalar 
həftəsi” keçiriləcək. Nəqliyyat, Rabitə 
və Yüksək Texnologiyalar Nazir-
liyinin Heydər Əliyev Mərkəzi ilə 
birgə keçirdiyi layihə çərçivəsində 
yüksək texnologiyalar, innovasiyalar 
sahəsində ən son yeniliklərlə tanışlıq, 

konfrans, forum və yarışlarda iştirak 
etmək, təşkil olunacaq sərgini ziyarət 
etmək imkanı yaranacaqdır. Bakıda 
təşkil olunacaq "Global Influencer 
Day" tədbirində dünyaca məşhur hu-
manoid robot “Sofiya” çıxış edəcək. 
Süni intellekt (AI) əsasında “Hanson 
Robotics” şirkəti tərəfindən yaradılan 
“Sofiya” danışıq tərzi, zarafatları və 
düşündürən cavabları ilə insana ol-
duqca bənzər şəkildədir. “Sofiya”nın 
insanlarla göz təması qura bilməsi 
və insanları tanıya bilməsi üçün 
kameraları və özəl yazılım sistemi 
var. 2017-ci ilin oktyabrında bu 
süni intellekt dünyada hər hansı bir 
ölkənin vətəndaşlığını alan ilk robot 
olmuşdur. “Sofiya” jestləri, göz 
təması və cavablarına görə insana ən 
yaxın olan humanoid sinfinə aid robot 

hesab edilir. 
Maraqlıdır ki, “Sofiya” BMT 

Baş katibinin müavini Amina Jane 
Mohammed, məşhur biznesmen İlon 
Mask və başqa məşhur şəxslərlə 
mükalimələrə girmiş və bu, dünya-
da böyük maraqla qarşılanmışdır. 
Qeyd etmək yerinə düşər ki, “So-
fiya” indiyədək 40 ölkəyə səfər 
etmişdir. Ağıllı robot insana məxsus 
60 təəssüratı (gülmək, yuxulamaq, 
təəssüflənmək, xoşbəxt olmaq, 
qorxmaq, təəccüblənmək və s.) ifadə 
etmək bacarığına malikdir. İngilis və 
rus dilində sərbəst danışa, ünvanlan-
mış sualları məntiqə uyğun olaraq 

cavablaya bilir. Hətta onun öz şəxsi 
kredit kartı da mövcuddur. 

Bu mənada “Sofiya”nın 
Azərbaycanda da apardığı dialoq 
dünya mətbuatının diqqətini cəlb edir. 
Xüsusilə də Prezident İlham Əliyevin 
İmişli rayonuna səfəri çərçivəsində 
“ASAN həyat” kompleksinin açılış 
mərasimi çərçivəsində “Sofiya” ilə 
görüşməsi və robotla dialoqu istər 
ölkə, istərsə də dünya mətbuatında 
geniş işıqlandırılır. 

“Hanson Robotics”in verdiyi 
məlumata əsasən, “Sofiya”nın poten-
sial media əhatəsi milyardlarla insan 
səviyyəsində ölçülür və humanoid 
robotun Azərbaycan haqqında dediyi 
yüksək fikirlər dünyada ölkəmizin 
yüksək imicə malik olduğunun bir 
daha təsdiqidir. Ən əsası, “Sofiya”nın 

“Ölkənizin gənc olmasına baxma-
yaraq, o, dünya miqyasında böyük 
layihələr həyata keçirir, yüksək 
texnologiyaların inkişafına töhfə 
verir” fikri ölkəmiz haqqında qlo-
bal miqyasda formalaşan müsbət 
rəyin göstəricisidir. Bundan başqa, 
“Sofiya”nın Bakıda deyil, məhz 
İmişlidə təqdim olunması dünyaya, 
həm də Azərbaycanın regionlarının 
yüksək inkişaf səviyyəsini göstərdi. 
Bu gün regionlarımızda da inkişaf 
özünün keyfiyyətcə yeni mərhələsinə 
qədəm qoymuşdur və ümumi tərəqqi 
fonunda belə təqdimatın keçirilməsi 
ölkəmizin yeniliklərə daim açıq oldu-
ğunu da nümayiş etdirdi. 

Maraqlı faktlardan biri də budur 
ki, “Sofiya” Birləşmiş Millətlər 

Təşkilatının İnkişaf Proqramı 
(BMTİP) tərəfindən dünyanın birinci 
Birləşmiş Millətlər İnnovasiya çem-
pionu adına layiq görülmüşdür və bu 
robot davamlı inkişafı təşviq etmək 
və insan hüquqları və bərabərliyini 
təmin etmək üçün BMT İP ilə 
əməkdaşlıq edir. BMT-nin İnkişaf 
Proqramı Azərbaycan Hökumətini 
hökumət dayanıqlı inkişaf sahələrində 
dəstəkləyir. 

“Sofiya”nın Azərbaycana bir 
daha səfər edəcəyi istisna olunmur və 
əminliklə demək olar ki, bu humanoid 
robotun Azərbaycana səfər etməsi 
gənc sahibkarlar, startapçılar, elm 
adamları və ideya müəllifləri üçün 
yeni motivasiya mənbəyi rolunu 
oynayacaq. “Sofiya”nın “Azərbaycan 

dilini yeni öyrənməyə başlamışam...” 
ifadəsi onu göstərir ki, gələcəkdə 
bu robotun proqram təminatında 
Azərbaycan dili də yer tuta bilər. Belə 
bir perspektiv, əlbəttə ki, ana dilimi-
zin beynəlxalq səviyyədə təbliğatında 
əlavə çığır aça bilərdi. Bu, həm də 
İKT sahəsinə maraq göstərən yerli 
alimlərimiz və iş adamlarımız üçün 
böyük stimul deməkdir. Bir sözlə, 
əlverişli coğrafi məkanda yerləşən, 
zəngin karbohidrogen və zəruri insan 
resursuna malik Azərbaycanın bundan 
sonra da texnologiyaların inkişafı-
na səbəb olacaq addımların atacağı 
şübhə doğurmur. 

Səbuhi MƏMMƏDOV, 
“Xalq qəzeti”

Humanoid robot Azərbaycanın  
İKT ölkəsi olduğunu təsdiqlədi

Prezident İlham ƏLIYEV: 
Azərbaycanın bütün regionları  
sürətlə inkişaf edir və bölgələrdə dünya 
səviyyəli çox gözəl obyektlər yaradılır

Korrupsiyaya qarşı mübarizə sahəsində beynəlxalq 
təşkilatlarla əməkdaşlıq uğurla davam etdirilir

�� Azərbaycan Respublikasının Prezidenti 
İlham Əliyevin rəhbərliyi ilə həyata keçirilən islahatlar 
çərçivəsində Azərbaycanda beynəlxalq standartlar 
səviyyəsində mütərəqqi antikorrupsiya qanunvericiliyi 
formalaşdırılmaqla yanaşı, ölkəmizin bu sahədə 
beynəlxalq əlaqələri daim inkişaf etdirilir. 

Baş Prokurorluğun mətbuat 
xidmətindən AZƏRTAC-a 
bildiriblər ki, bu səmərəli 
əməkdaşlıq əlaqələrinin davamı 
olaraq, cari il oktyabrın 22-
dən 24-dək Avstriyanın Rust 
şəhərində Korrupsiyaya Qarşı 
Avropa Tərəfdaşları Təşkilatının 
(EPAC) və Korrupsiyaya 
qarşı Avropa Əlaqələndiricilər 
Şəbəkəsinin (EACN) 18-ci illik 
peşəkar konfransı və Baş As-
sambleyasının iclası keçirilib.

Tədbirlərdə ölkəmizi 
Azərbaycan Respublikası baş 
prokurorunun müavini – Baş 
Prokuror yanında Korrupsiyaya 
Qarşı Mübarizə Baş İdarəsinin 
rəisi Kamran Əliyevin rəhbərlik 
etdiyi nümayəndə heyəti təmsil 
edib.

Bir sıra mötəbər beynəlxalq, 
regional və qeyri-hökumət 
təşkilatlarının, eləcə də 
müxtəlif dövlətlərin 100-dən 

artıq nümayəndəsinin iştirak 
etdiyi “Mürəkkəb problemlər 
onların davamlı və kompleks 
həllini tələb edir” mövzusunda 
keçirilən mötəbər tədbiri giriş 
sözü ilə açan təşkilatın sədri 
Andreas Vieseltaler və Avstriya 
Respublikasının dövlət katibi 
Karolina Edstadler konfransın 
əhəmiyyətini vurğulayıb, qarşı-
da duran vəzifələrdən danışıblar.

Tədbirdə dünyanın korrup-
siyaya qarşı mübarizə aparan 
qurumlarının nümayəndələri 
arasında müsbət təcrübə, 
habelə bu istiqamətdə yaranan 
problemlər müzakirə edilib. 
Paralel panellər çərçivəsində 
korrupsiya cinayətlərinin istin-
taqı zamanı insan və vətəndaş 
hüquqlarının müdafiəsi, 
müraciətlərə baxılması me-
xanizmi, səhiyyə sektorunda 
korrupsiya və “Avropa Şura-
sında dürüstlük” layihəsinin 

icrası məsələləri ətrafında fikir 
mübadiləsi aparılıb.

İxtisaslaşmış antikorrupsiya 
qurumlarının rəhbərlərinin qa-
tıldıqları panel müzakirələrində 
Kamran Əliyev geniş təqdimatla 
çıxış edərək korrupsiya amilinin 
qlobal müstəvidə cəmiyyətlərin 
sabitliyinə, davamlı iqtisa-
di inkişafa və demokratik 
təsisatların qurulması prosesinə 
göstərdiyi mənfi təsirlərdən 
danışıb, hər bir ölkənin bu 
sahədə daxili imkanları ilə 
yanaşı, beynəlxalq əməkdaşlıq 
əlaqələrini də səfərbər etməsinin 
əhəmiyyətini diqqətə çatdırıb. 
Korrupsiyaya qarşı mübarizənin 
Prezident İlham Əliyevin 
Azərbaycanda həyata keçir-
diyi dövlət siyasətinin başlıca 
istiqamətlərindən biri oldu-
ğunu vurğulayan nümayəndə 
heyətinin rəhbəri ölkəmizin bu 
sahədə beynəlxalq əməkdaşlığın 
gücləndirilməsinə xüsusi diqqət 
yetirdiyini bildirib. Baş İdarə 
rəisi müxtəlif beynəlxalq və 
regional təşkilatlar, o cümlədən 
digər ölkələrin ixtisaslaşmış 
antikorrupsiya qurumları ilə 
səmərəli əməkdaşlıq əlaqələri 
barədə iştirakçılara ətraflı 

məlumat verib.
Tədbir çərçivəsində 

nümayəndə heyəti tərəfindən 
Beynəlxalq Antikorrupsiya Aka-
demiyasının (IACA), Avropa 
Komissiyasının Dələduzluğa 
qarşı Mübarizə İdarəsinin 
(OLAF), Avropa Şurasının 
Korrupsiyaya qarşı Mübarizə 
Aparan Dövlətlər Qrupunun 
(GRECO) və digər beynəlxalq 
təşkilatların, habelə bir sıra 
ölkələrin nümayəndələri ilə 
ikitərəfli görüşlər keçirilib, qar-
şılıqlı əməkdaşlıq perspektivləri 
müzakirə olunub.

Konfransda iştirakçılara 
korrupsiyaya qarşı mübarizə 
sahəsində ölkəmizdə həyata 
keçirilən tədbirlər, Baş Pro-
kuror yanında Korrupsiyaya 
Qarşı Mübarizə Baş İdarəsinin 
fəaliyyətini əks etdirən buklet, 
bülleten və kitabçalar təqdim 
edilib. 

Tədbirin yekununda təşkilati 
məsələlərə baxılaraq, quru-
mun rəhbər heyətinə seçkilər 
keçirilib. Həmçinin korrupsi-
yaya qarşı mübarizə sahəsində 
beynəlxalq əməkdaşlığın daha 
da gücləndirilməsinə dair 
Bəyannamə qəbul olunub. 

YAP nümayəndə heyətinin Çinə səfəri davam edir
�� Yeni Azərbaycan Partiyası (YAP) nümayəndə 

heyətinin Çin Xalq Respublikasına səfəri davam edir. 

AZƏRTAC xəbər verir 
ki, YAP icra katibinin müa-
vini, Milli Məclisin ictimai 
birliklər və dini qurumlar 
komitəsinin sədri, Azərbaycan-
Çin parlamentlərarası əlaqələr 
üzrə işçi qrupunun rəhbəri 
Siyavuş Novruzovun rəhbərlik 
etdiyi nümayəndə heyətinə 
YAP İdarə Heyətinin üzvü, 
Milli Məclisin aqrar siyasət 
komitəsinin sədri Eldar İbrahi-
mov, səhiyyə komitəsinin sədri 
Əhliman Əmiraslanov, iqtisadi 
siyasət, sənaye və sahibkar-
lıq komitəsinin sədr müavini 
Ağalar Vəliyev, deputat, YAP 
Xətai rayon təşkilatının sədri 

Hüseynbala Mirələmov, YAP 
Suraxanı rayon təşkilatının sədri 
Vüqar Seyidov, YAP Şuşa rayon 
təşkilatının sədri Təvəkkül 
Əliyev və YAP Gənclər Bir-
liyinin sədri Seymur Orucov 
daxildir.

Səfər zamanı YAP-ın 
nümayəndə heyətinin üzvləri 
Çin Kommunist Partiyasının 
Çsinzyan şəhər təşkilatında 
olublar. Nümayəndə heyətinin 
üzvləri təşkilatın fəaliyyəti, iş 
şəraiti ilə yaxından tanış olublar. 

Təşkilatın nümayəndələri ilə 
söhbət zamanı Yeni Azərbaycan 
Partiyası ilə Çin Kommunist 
Partiyasının əlaqələrindən geniş 

bəhs olunub, partiyalar arasın-
da əməkdaşlığın əhəmiyyəti 
vurğulanıb. Həmçinin partiya-
lararası münasibətlərin inki-
şafında qarşılıqlı səfərlərin və 
birgə layihələrin önəmi barədə 
geniş fikir mübadiləsi aparılıb, 

əlaqələrin daha da inkişafı üçün 
geniş perspektivlərin olduğu 
bildirilib. 

Qeyd olunub ki, qarşılıqlı 
iş təcrübəsinin öyrənilməsi də 
əlaqələrin inkişafı baxımından 
əhəmiyyətlidir.


